
“O‘ZNEFTGAZ” AK TIZIMIDAGI 
KORXONALARDA JORIY 
AKTIVLARNING SOF 
FOYDA HAJMI VA UNING 
O‘ZGARISHIGA TAʼSIRINI 
PERESPEKTIV TAHLILI

Mavlyanova Dilobar Maxkamovna
I.f.f.d. (PhD), Toshkent davlat iqtisodiyot universiteti
“Buxgalteriya hisobi va hisoboti” kafedrasi dotsenti

Annotatsiуa: Ushbu maqolada ishlab chiqarish korxonalarida joriy aktivlardan samarali foydalanish hamda aktivlar his-
sasiga to‘g‘ri keladigan foydani oshirish masalalari ko‘rib chiqilgan. Aylanma aktivlarning majburiyatlar hajmiga nisbatan 
o‘sib borishi ishlab chiqarish jarayonini tezligi, mahsulotlarni yetkazib berish uzluksizligi va korxona samaradorligini oshib 
borishini taʼminlaydi.

Kalit so‘zlar: joriy aktiv, moliyaviy natija, neftgaz, tahlil, ko‘p omilli tahlil, ekonometrik model, muqobil ssenariy, foyda, hajm, 
istiqbolli baholash, samara.
Abstraсt: This article deals with the issues of effective use of current assets in production enterprises, as well as increasing 
profits corresponding to the contribution of assets. The increase in circulating assets in relation to the volume of liabilities 
ensures an increase in the speed of the production process, the continuity of supply of products and the efficiency of the 
enterprise.

Keу words: current asset, financial result, petroleum, analysis, multi-factor analysis, econometric model, alternative sce-
nario, profit, volume, prospective assessment, effect.
Аннотация: В данной статье рассматриваются вопросы эффективного использования оборотных средств на 
производственных предприятиях, а также увеличения прибыли, соответствующей вкладу активов. Увеличение 
оборотных средств по отношению к объему обязательств обеспечивает увеличение скорости производственного 
процесса, бесперебойность поставок продукции и эффективность работы предприятия.

Ключевые слова: оборотный актив, финансовый результат, нефть, анализ, многофакторный анализ, эконометри-
ческая модель, альтернативный сценарий, прибыль, объем, перспективная оценка, эффект.

K I R I S H
Bugungi zamonaviy taraqqiyot natijalarini qiyosiy tahlillari asosida mamlakatimizda ham istiqbolda neft va 

gaz sanoati, jumladan soha tarkibiga kiruvchi yoki sohani bevosita rivojlantirishga bevosita taʼsir ko‘rsatuvchi 
korxonalarni rivojlantirish asosida sohaning umumiy faoliyat samaradorligini taʼminlashga harakat qilinmoqda. 

Ijtimoiy-iqtisodiy rivojlanish jarayonlarining ko‘p omilli tahlilida ham alohida olingan yoki iqtisodiy tizim 
tarkibidagi korxonalar faoliyatida joriy aktivlardan samarali foydalanish asosida neft va gaz sanoati tarmog‘ida 
faoliyat ko‘rsatuvchi korxonalarning samaradorlik darajasini tahlil qilish va baholashda ko‘p variantli tadqiqot 
usullaridan foydalanish orqali ko‘p omilli bog‘lanish asosida additiv yoki multiplikativ shakldagi ishlab chiqa-
rish yoki iqtisodiy o‘sish funksiyasi ko‘rinishidagi dinamik modellar bo‘yicha tahlillar amalga oshiriladi. Aniqla-
nadigan ko‘p omilli dinamik modellar mikro darajada korxona tomonidan erishilgan foyda (zarar) hajmiga taʼsir 
etuvchi omillarni boshqarish yo‘nalishlarini aniqlash asosida qisqa va o‘rta muddatli davr uchun turli ssenariylar 
natijalari ko‘rinishidagi maqsadli prognoz ko‘rsatkichlarini aniqlash hamda ushbu ko‘rsatkichlarni taʼminlash 
uchun zarur bo‘lgan tadbirlarni belgilashga yordam beradi.

Muqobil ssenariylarni aniqlash imkonini beruvchi ko‘p omilli ekonometrik modellarni shakllantirish uslubiyoti 
nazariy hamda amaliy jihatdan bugungi kungacha ko‘plab tadqiqotchilar hamda olimlar tomonidan o‘rganilgan.

Jarayonlarning ko‘p omilli bog‘lanishini o‘zida aks ettiruvchi ishlab chiqarish funksiyalari faoliyatning ishlab 
chiqarilgan mahsulotlari hajmi, mehnat va kapital sarfi, fondlar qaytimi, mehnat unumdorligi kabi ko‘rsat-
kichlararo bog‘liqliklarni modellashtirishda o‘z aksini topgadi. Umumiy holda mahsulot (xizmat) ishlab chiqarish 
funksiyasi ko‘rinishidagi modellar quyidagicha ifodalash mumkin:

N = f(F1, F2, F3,..., Fn)

Bunda:

N - yaratilgan mahsulot (xizmat)lar hajmi;

F1, F2, F3,..., Fn – faoliyat natijasiga, yaʼni natijaviy omilga taʼsir qiluvchi omillar.

Shunday qilib, natijaviy ko‘rsatkich va unga taʼsir qiluvchi omillarning o‘zaro bog‘liqligini ifodalovchi model, 
yaʼni ishlab chiqarish funksiyasini regressiya tenglamasi bilan ifodalash mumkin.

Iqtisodiy-matematik modellarni tuzishda natijaviy omil va unga taʼsir qiladigan omillararo chiziqli bog‘liqlik 
mavjud ekanligini taʼkidlanadi. Ishlab chiqarish funksiyasi tahlilida qo‘llaniladigan chiziqli dasturlash modellari-
dagi ishlab chiqarilgan mahsulot (xizmat)lar hajmi bilan resurslar sarfi to‘g‘ri proporsional ko‘rinishda bo‘ladi.

Eviews10 dasturiy paketidan foydalangan holda amalga oshirilgan eng kichik kvadratlar metodiga asos-
lanuvchi regression tahlil jarayonida aniqlangan parametrlar hamda modelning ahamiyati dastur tomonidan 
hisoblangan asosiy baholash ko‘rsatkichlari orqali baholangan. Regression tahlil natijalaridan ko‘rilayotgan 
holat uchun regression modelning koeffitsiyentlarini ajratib olgan holda trendning chiziqli logarifmik modelini 
shakllantirib olinadi.

Aniqlangan maʼlumotlardan foydalangan holda joriy aktivlar taʼsirida tizim korxonalari tomonidan olingan 
sof foyda (zarar) hajmini unga taʼsir etuvchi omillar taʼsirida o‘zgarishining ko‘p omilli ekonometrik modeli tuzildi. 
Unga ko‘ra ushbu jarayonni ifodalovchi 

LnY = –0,008 ∙ LnX1 – 6,314 ∙ LnX2 + 1,743 ∙ LnX3 – 5,602 ∙ LnX4 + 48,481 (1)

chiziqli logarifmik shakldagi dinamik ko‘p omilli modeli tuzildi.
Shakllantirilgan chiziqli logarifmik model chiziqsiz ko‘rinishdagi modelga o‘zgartirilsa, joriy aktivlar ko‘rsat-

kichlarining o‘zgarishi asosida tizim korxonalari tomonidan olingan sof foyda (zarar) hajmini ifodalovchi chiziqsiz 
multiplikativ ko‘rinishdagi dinamik model kelib chiqadi:

y =
x3

1,743e48,481

x1
0,008 ∙ x2

6,314 ∙ x4
5,602  (2)

O‘rganilgan omilli tahlilni amalga oshirish bo‘yicha uslubiyotga ko‘ra ko‘p omilli ekonometrik modelni shak-
llantirishda tahlil uchun olingan taʼsir etuvchi omillar soni va ko‘rsatkichlarining vaqt oralig‘idagi o‘zgarishini 
ifodalovchi vaqtli qatorning kengligi shakllantirilgan ko‘p omilli model yordamida aniqlanadigan ko‘p variantli 
prognoz ko‘rsatkichlarning vaqt oralig‘i bo‘yicha kengligini belgilab beradi. “O‘zneftgaz” AK tizimidagi kor-
xonalar bo‘yicha omil ko‘rsatkichlarining vaqtli qatori qisqaroq bo‘lgani, yaʼni 8 yillik davrni qamrab olganligi 
sababli shakllantirilgan ko‘p omilli model yordamida o‘rta muddat (5 yil) uchun prognoz ko‘rsatkichlarida so‘nggi 
2 yil uchun aniqlangan prognozlarning reallikdan chetlanish darajasi ortib ketadi. Shu bilan birga, tanlab olingan 
taʼsir etuvchi omil ko‘rsatkichlarining vaqt ketma-ketligi bo‘yicha tebranish chastotasi tig‘iz bo‘lganligi ham 
prognoz davrini o‘rta yoki uzoq muddat uchun amalga oshirilganda haqiqiy qiymatlardan chetlanish darajasi 
ortib ketishini ko‘rsatadi.

Ko‘rsatib o‘tilgan fikrlarni hisobga olgan holda, “O‘zneftgaz” AK tizimidagi korxonalar uchun joriy aktivlar 
o‘zgarishi taʼsirida shakllanuvchi natijaviy omil prognoz ko‘rsatkichlarini qisqa muddat, yaʼni 3 yil uchun aniqla-
nishi model asosida aniqlangan prognoz ko‘rsatkichlarining real ko‘rsatkichlarga yaqin bo‘lishini taʼminlaydi.

Dasturiy paketdan foydalangan holda aniqlangan ko‘p omilli trend modellari asosida 2024–2026-yillarda 
“O‘zneftgaz” AK tizimidagi korxonalarning sof foydasi (zarari) hajmi o‘zgarishining istiqboldagi ko‘rsatkichlari 
hamda ularni hisoblash uchun eng qulay modellar ro‘yxati keltirildi (1-jadval).

1-jadval: “O‘zneftgaz” AK tizimidagi korxonalar sof foydasi (zarari) va uning o‘zgarishiga taʼsir etuvchi omil 
ko‘rsatkichlarining trend modellari hamda 2024–2026-yillar uchun prognoz ko‘rsatkichlari1

Ko‘rsatkichlar va ularning omilli modellari
Prognoz ko‘rsatkichlari

2024 2025 2026
“O‘zneftgaz” AK tizimidagi korxonalar sof foydasi (zarari) hajmi, mln. so‘m

y =
x3

1,743e48,481

x1
0,008 ∙ x2

6,314 ∙ x4
5,602

5271407,5 6901723,6 8747039,1

Joriy aktivlar qiymati, mln. so‘m
x1 = 2088474,0 ∙ t + 2850899,0 21647165,0 23735639,0 25824113,0

Joriy aktivlarning umumiy aktivlardagi ulushi, foiz
x2 = 39,29 – 2,861 ∙ t 13,5 10,7 7,8

Joriy aktivlar tarkibidagi debitor qarzdorliklar ulushi, foiz
x3 = 98,579 – 3,587 ∙ t 66,3 62,7 59,1

Joriy aktivlar tarkibidagi o‘z mablag‘lari ulushi, foiz
x4 = 76,318 – 4,101 ∙ t 39,4 35,3 31,2

Juft hamda ko‘p omilli dinamik ekonometrik modellar asosida aniqlangan prognoz ko‘rsatkichlarida 
2024–2026-yillarda “O‘zbekneftgaz” aksiyadorlik kompaniyasining ayrim taʼsir etuvchi omil ko‘rsatkichlarida 
pasayish, asosiy natijaviy ko‘rsatkichda esa barqaror o‘sish yuzaga kelishini ko‘rish mumkin.

Vaqt omiliga qaratilgan juft regression bog‘lanishli model asosida tahlil qilingan taʼsir etuvchi omillardan 
joriy aktivlar qiymati ko‘rilayotgan 2015–2025-yillar oralig‘ida 2018-yilni hisobga olmaganda barqaror o‘sish 
trendiga ega bo‘lgan bo‘lsa, qolgan egzogen omillar – joriy aktivlarning umumiy aktivlardagi ulushi, joriy aktivlar 
tarkibidagi debitor qarzdorliklar ulushi va joriy aktivlar tarkibidagi o‘z mablag‘lari ulushi pasayishiga ega ekanligi 
ko‘rinadi. 

Ko‘p omillik ekonometrik modeldagi taʼsir etuvchi omillarning natijaviy omilga taʼsiri turlicha bo‘lib, tizim 
tarkibidagi korxonalar faoliyatida samarali moliyaviy natijani taʼminlash uchun ushbu omillarning taʼsir xususi-
yatini optimal yo‘nalishda yo‘naltirish talab etiladi. Ko‘p omilli modeldagi taʼsir etuvchi modellardan joriy aktivlar 
qiymati, joriy aktivlarning umumiy aktivlardagi ulushi hamda joriy aktivlar tarkibidagi o‘z mablag‘lari ulushi omil-
lari natijaviy omil bilan teskari bog‘liqlikda bo‘lib, ushbu omil ko‘rsatkichlari hajmining ortishi korxonalar yakuniy 
moliyaviy natijasining pasayishiga olib kelmoqda. Uchinchi taʼsir etuvchi omil sifatida tanlangan joriy aktivlar 
tarkibidagi debitorlik qarzdorliklari ulushi omilida esa bu holatning aksi ko‘rinadi, yaʼni debitor qarzdorliklarning 
ortib borishi bilan korxonalarning yakuniy moliyaviy natijasi o‘sib boradi. 

Tizim korxonalari yakuniy moliyaviy natijasining tanlab olingan aksariyat joriy aktivlar tarkibiy qismi sifat 
xususiyatlarini ifodalovchi omil ko‘rsatkichlariga nisbatan teskari bog‘liqlikda o‘zgarishining asosiy sababi sifa-
tida ekspertlar tomonidan tizim korxonalari aktivlari tarkibida joriy aktivlar hajmining zaruriy darajadan yuqori 
miqdorda ekanligi ko‘rsatiladi. Boshqacha aytganda, aksiyadorlik kompaniyasi tarkibidagi korxonalarda joriy 
aktivlarning miqdori mavjud quvvat va salohiyat asosida taklif etilayotgan mahsulot hajmini yaratish uchun 
zarur bo‘lgan miqdordan ortiqcha bo‘lganligi sababli joriy aktivlar miqdorining ortishi ular samarasiz qismining 
ortishiga olib kelgan. Bu xulosaning asosli ekanligini taʼsir etuvchi omil sifatida tanlab olingan schinchi egzogen 
omil – joriy aktivlar tarkibidagi debitor qarzdorliklar ulushining ortishi natijaviy moliyaviy ko‘rsatkichning ortishini 
keltirib chiqarishida ham ko‘rish mumkin.

 “O‘zbekneftgaz” AK tizimi korxonalarining rivojlanishida joriy aktivlar nuqtayi nazaridan eng muhim deb 
topilgan ko‘rsatkichlarning natijaviy ko‘rsatkichi hisoblangan korxonalar tomonidan olingan sof foyda (zarar) 
hajmiga omillar taʼsiri asosidagi rivojlanish ssenariysi ishlab chiqildi. Aniqlangan omillardan foydalanish tizim 
korxonalari faoliyatida foydalanilayotgan joriy aktivlar miqdori va uning tarkibiy qismlari nisbatini optimal taqsim-
lagan holda yakuniy moliyaviy natijaning eng maqbul hajmiga erishish imkonini beradi.

Ko‘p omilli bog‘lanish asosida aniqlangan trend modellari kelgusi davrda tadqiq etilayotgan korxona faoli-
yatining o‘rganilayotgan yo‘nalish bo‘yicha asosiy ko‘rsatkichining tanlangan omillar taʼsirida maʼlum bir che-
garadagi xatoliklarni hisobga olgan holda o‘zgarishini oldindan prognozlash imkonini beradi. Tadqiqot jara-
yonida joriy aktivlar miqdoriy va sifat ko‘rsatkichlaridan foydalanish asosida tizim korxonalari tomonidan olingan 
sof foyda (zarar) hajmining o‘zgarishi ham 4 ta asosiy omil taʼsirida kelgusi davr uchun prognoz qiymatlarni 
aniqlashda qo‘l keladi.

Yuqoridagi hisob-kitoblar asosida aniqlangan ekonometrik modelning ahamiyati va uning parametrlari sifa-
tini baholamasdan turib, modeldan amaliyotda foydalanish katta xatoliklarning yuzaga kelishiga olib keladi. 

1 Tadqiqot natijalari asosida muallif tomonidan ishlab chiqilgan.

nalari tomonidan olingan sof foyda (zarar) hajmining o‘zgarish modelini uning ahamiyati va model parametrla-
rining sifatini baholaymiz.

Eviews10 dasturiy paketidan foydalangan holda amalga oshirilgan regression tahlil jarayonida aniqlangan 
parametrlar hamda modelning ahamiyati dastur tomonidan hisoblangan asosiy baholash ko‘rsatkichlari orqali 
baholangan (2-jadval).

2-jadval: “O‘zneftgaz” aksiyadorlik kompaniyasi korxonalari tomonidan olingan sof foyda (zarar) hajmi bo‘yicha 
tanlangan omillarning bog‘lanish xususiyatlari va tuzilgan omilli model sifatining asosiy ko‘rsatkichlari2

Dependent Variable: “O‘zneftgaz” aksiyadorlik kompaniyasi korxonalari tomonidan 
olingan sof foyda (zarar) hajmi, LnY

Method: Least Squares

Date:05/02/24 Time: 20:09

Sample: 2015 2022

Included observations: 8

Variable Coefficient Std. Error t-Statistic Prob.
Joriy aktivlar qiymati, LnX1 -0.0008068 0.012000 0.672317 0.5495

Joriy aktivlarning umumiy aktivlardagi ulushi, LnX2 -6.313519 2.641336 2.390275 0.0967

Joriy aktivlar tarkibidagi debitor qarzdorliklar ulushi, LnX3 1.743032 6.484954 0.268781 0.8055

Joriy aktivlar tarkibidagi o‘z mablag‘lari ulushi, LnX4 -5.601910 3.504025 1.598707 0.2082

Tasodifiy omillar umumiy taʼsiri, ε 48.48134 13.94970 3.475439 0.0402

R-squared 0.919730     Mean dependent var 12.86125

Adjusted R-squared 0.812704     S.D. dependent var 2.241705

S.E. of regression 0.970158     Akaike info criterion 3.046455

Sum squared resid 2.823618     Schwarz criterion 3.096106

Log likelihood -7.185819     Hannan-Quinn criter. 2.711579

F-statistic 8.593514     Durbin-Watson stat 2.060391

Prob(F-statistic) 0.054117

Dasturiy paket asosida amalga oshirilgan tahlil natijaviy omilning taʼsir etuvchi omillar bilan ko‘plikdagi 
korrelyatsiyasi r=0,9590 ga, determinatsiya koeffitsiyenti R2=0,9197 ga teng ekanligini ko‘rsatmoqda. Bu esa 
taʼsir etuvchi omillar bilan natijaviy omilning zaruriy zichlikda korrelyatsiyaga ega ekanligini va hisoblangan 
ko‘rsatkichlar bilan real ko‘rsatkichlar orasidagi farq sifatidagi qoldiqlarning ham zich bog‘langanligini ko‘rsatadi.

Jadvalda ko‘rsatilgan ko‘rsatkichlar qiymatidan foydalangan holda tuzilgan ekonometrik modelning ahami-
yati va parametrlari sifati baholanadi. Aniqlangan modeldagi endogen omil uchun Fisher mezoni qiymati 8,5935 
ga teng bo‘lib, uning ahamiyati 0,0541 ga teng. Bundan ko‘rinib turibdiki, tuzilgan trend modelni ahamiyati 
jihatidan amaliyotda qo‘llash mumkin.

Model sifati dasturiy paket vositasida Akiake axborot mezoni (3,046), Shvars mezoni (3,096) va Xannan- 
Kuin mezoni (2,711) orqali baholangan. Ushbu mezonlar qiymati ham trend modelini amaliyotda qo‘llash mum-
kinligini ko‘rsatadi.

Tuzilgan ekonometrik modelda avtokorrelyatsiya yoki multikolleniarlik mavjudligini aniqlash imkonini be-
ruvchi Darbin-Uotson (DW) mezoni 2,06 ga teng bo‘lib, optimal chegara 2,0 atrofida ekanligi hisobga olinsa, 
modelda avtokorrelyatsiya darajasi deyarli mavjud emasligini ko‘rish mumkin.

Korxonalarining rivojlanishida eng muhim deb topilgan joriy aktivlar miqdor va sifat holatini aks ettiruvchi 
ko‘rsatkichlaridan foydalanish asosida tizim korxonalari tomonidan olingan sof foyda (zarar) hajmining omillar 
taʼsirida o‘zgarish modelini baholashda qoldiq, haqiqiy va tuzilgan model qiymatlari grafigidan ham foydalanish 
maqsadga muvofiq (1-rasm).

1-rasmda berilgan grafikda qoldiq model asosida hisoblangan va haqiqiy qiymatlarning qoldiq ko‘rsat-
kichlari o‘rtasidagi tebranish darajasi yuqori bo‘lsa-da, haqiqiy ko‘rsatkichlar va tuzilgan model asosida hisob-
langan ko‘rsatkichlar grafigi o‘rtasidagi farq darajasi sezilarsiz ekanligini ko‘rish mumkin.

2 Muallif tomonidan EViews10 dasturida hisoblash asosida ishlab chiqilgan.

1-rasm: “O‘zneftgaz” aksiyadorlik kompaniyasi korxonalari tomonidan olingan sof foyda (zarar) hajmining qoldiq, 
haqiqiy va tuzilgan model qiymatlari grafigi3

X U L O S A  V A  T A K L I F L A R
Yuqoridagi tahliliy maʼlumotlar hamda ko‘rsatkichlar qiymatlarini baholash asosida “O‘zneftgaz” aksi-

yadorlik kompaniyasi krxonalari rivojlanishida eng muhim deb topilgan joriy aktivlar miqdor va sifat ko‘rsat-
kichlaridan foydalanish asosida korxonalar tomonidan olingan sof foyda (zarar) hajmi va unga omillar taʼsirini 
hisobga olgan quyidagi trend modelini kompaniya kelgusi davrda moliyaviy barqarorlik darajasini oshirishda 
joriy aktivlar miqdori va uning tarkibiy tuzilishini takomillashtirish bo‘yicha ssenariylar ishlab chiqish jarayonida 
qo‘llash mumkin.

Eviews 10 dasturi asosida ishlab chiqilgan model va prognoz ko‘rsatkichlar aksiyadorlik kompaniyasini 
kelgusi qisqa va o‘rta muddatlar oralig‘ida joriy aktivlarni optimal shakllantirish asosida rivojlantirish strategi-
yalarini ishlab chiqish yo‘nalishida muqobil ssenariylarni shakllantirishga asos bo‘lib xizmat qiladi. Korxona 
tomonidan ushbu ishlab chiqilgan modelda foydalanilgan natijaviy omil va uning rivojlanishiga taʼsir etuvchi omil 
ko‘rsatkichlaridan rivojlanish dasturlarini shakllantirishda foydalanilsa, prognozlashning belgilangan mezonlari 
asosida tekshirish natijalariga asoslanib yuqori samara berishi aniqlandi. 

Hisob-kitoblar istiqbolda korxonalar faoliyatini rivojlantirishga qaratilgan bir ssenariy sifatida ular faoliyati 
rivojlanishida o‘z samarasini beradi. Lekin tadqiqot obyekti sifatida olingan tizim korxonalari faoliyatida tahlil 
uslubiyotlaridan foydalanish asosida ajratib olingan natijaviy omil va unga taʼsir etuvchi omillardan tashqari kog-
nitiv yondashuv asosidagi boshqa taʼsir etuvchi omillarni ham korrelyatsion-regression tahlilini amalga oshirib 
tekshirib ko‘rish imkoniyatiga egamiz va korxonalar faoliyatini samarali rivojlantirishda ko‘p variantli ssenariy-
lardan foydalanish orqali natijador bo‘lgan boshqaruv qarorlarini tanlash ham samarali hisoblanadi. 

“O‘zneftgaz” aksiyadorlik kompaniyasi korxonalarida yakuniy moliyaviy natija (foyda)ga joriy aktivlar holati 
va harakatini ifodalovchi taʼsir etuvchi omillarning bog‘liqligini ifodalovchi jarayonni ko‘p omilli modellashtirish, 
modellar asosidagi tahlil bo‘yicha quyidagi xulosalar umumlashtirildi:

1. Faoliyat yuritayotgan korxonalarning yakuniy moliyaviy natijasiga joriy aktivlarning taʼsirini ifodalovchi 
trend modelini ko‘p omilli ekonometrik tahlil asosida chiziqli bo‘lmagan model ko‘rinishida aniqlash 
mumkin. 

2. Tahlil metodlaridan, xususan, SWOT-tahlil usulidan foydalangan holda tahlilning matematik kutilmalari 
asosida ko‘p omilli ekonometrik model tarkibidagi egzogen omillarni ajratib olish omilli tahlilning man-
tiqiy tuzilmasini mustahkamlaydi. Ushbu egzogen omil ko‘rsatkichlarining maʼlum miqdorda o‘zgarishi 
(ortishi yoki kamayishi) endogen o‘zgaruvchining sezilarli darajada o‘zgarishiga olib keladi.

3. Natijaviy omil sifatida foyda (zarar) hajmi va uning o‘zgarishiga taʼsir etuvchi joriy aktivlar holati va 
miqdorini ifodalovchi omillar taʼsirini o‘zida aks ettiradigan trend modelidagi omil ko‘rsatkichlar bir jinsli 
bo‘lmaganligi sababli model shakli chiziqli bo‘lmagan model ko‘rinishida tanlab olindi.

3 Eviews 10 dasturi asosida muallif tomonidan ishlab chiqilgan.



1391https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T2024-yil, aprel.  № 4-son.

T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
SKeltirib o‘tilgan xulosalar hamda (2) – bog‘lanishlardan kelib chiqib, kompaniya tarkibidagi korxonalar foy-

dasi (zarari) hajmini joriy aktivlar miqdori va tarkibiy qismlarini taʼsirida miqdoriy jihatdan oshirish uchun ayni 
holatda quyidagi yo‘nalishlarda faoliyatni tashkil etish maqsadga muvofiq:

● tizim korxonalarida mavjud bo‘lgan aktivlar tarkibi, yaʼni uzoq muddatli va joriy aktivlar nisbatini optimal-
lashtirish lozim;

● tahlil etilayotgan davrda korxonalarning joriy aktivlari miqdori zaruriy aylanmalarni amalga oshirish 
uchun zarur bo‘lgan miqdordan ortiqcha bo‘lganligi sababli ortiqcha joriy aktivlarni investitsion yoki 
moliyaviy faoliyatga yo‘naltirgan holda aktivlar samaradorligini oshirish maqsadga muvofiq;

● model bo‘yicha joriy aktivlar tarkibidagi debitor qarzdorliklar ulushining ortishi ijobiy natijaga olib kelishi 
ko‘rinsa-da, debitor qarzdorliklarni oshirmagan holda ortiqcha aktivlarni uzoq muddatli aktivlarga yoki 
majburiyatlarni qoplashga yo‘naltirilishi tizim korxonalari faoliyatida joriy aktivlar hajmini optimal holatga 
keltirish va bu bilan korxonalarning yakuniy moliyaviy natijalari holatini yanada yaxshilash imkonini 
beradi. 

Yuqoridagi tahlililar natijalaridan hamda ular asosida taklif etilayotgan tavsiyalardan foydalanish kelgusida 
kompaniya tarkibidagi korxonalarning samaradorlik darajasini miqdor va sifat jihatidan barqarorlashtirish 
imkonini kengaytiradi.

